
[ Maruku 7 : 1-8]

1 Ku swa Palrisai si twalai Yerusalrime ku tapiya ka
tarabulrubulru ki Sisiu karededele kainganai kikawriva ki
Yesu.

2 Kai lalasu wadrele ki lasitu ki Yesu ku yakai ku arakai ku
kaika mabula ku alrima kane ku aga, kai ngiamia ki swa
Palrisai paswalana tawlrima.

3 Kudra tangimiamiane, kai swa Palrisai si la swa Yuda ka
umawmase pangiamiamia makanaelre kudra kakudhane,
lu kaina paswalana tawlrima kai Iri kane ku aga.

4 Ku nipatwaladhane ki siwbai langai ku lamanemane lu kai
paswala sinau Iri kai kane 1. La kakaalrana ku drumane ku
palululudu lini ku nitukakudhanane ki cucungulane,
marwamaaninga kikai watumane madu lu sinavane ku

kupu, lu sinavane ku palungu, lu sinavane ku bulavane si
tapeapecane kudra la miyaiya kwini.

5 Lakamani kwidra kai swa Palrisai si latarabulrubulru ki
Sisiu kiavaga ki Yesu, “Asi kai lasitusu kai paluludu ku
sabulrwane ki cucungulaneta, la thuru arakai ku kaika
mabula ku alrima kane ku aga?”

6 Ku Yesu la kawriva: “Ku Isaiya ku tapapiane numiane ka
langiakathaithaitharirane ka laumawmase ku tayugingane
pacengecenge; kwi lasu amia kai: Ku Twaumase amia
kikai kawriva: Kikai laumawmase arakai ku bibiane lini
musakene nakwane, ai ku kidremedreme lini wadailinga
nakwane.

7 Kikai lalasu la maalralringa ku tukakudhane ki umawmase
si drekaseini iya nakwane; kwini lalasu lu sukusukubu
nakwane kadrwa ku paluludane!”

8 La iya kai ku Yesu, “Kunumi paluludu numi ku
sabulrwane ki sidrumane ki umawmase, la cilri numi ku
drekase ki Twaumase.”

